
4 22 may - 4 iyun 2025-ci il
Azərbaycan Respublikası Prezidentinin 
2025-ci ilin 14 aprel tarixində təsdiq edil-
miş 2025-ci il 7 mart tarixli 150-VIIQD 
nömrəli Fərmanı ilə “Korrupsiyaya qar-
şı mübarizə haqqında” Qanununa edilən 
mühüm dəyişikliklər ölkədə şəffaflığın 
və hesabatlılığın gücləndirilməsi isti
qamətində növbəti mühüm addım kimi 
qiymətləndirilir. Qanuna edilmiş bu də­
yişikliklər və onların auditor fəaliyyəti 
sahəsində yaratdığı hüquqi və metodo­
loji yeniliklər milli audit sisteminin tək­
milləşdirilməsi, maliyyə hesabatlarının 
şəffaflığının artırılması və audit xidmət­
lərinin keyfiyyətinin yüksəldilməsi is­
tiqamətində həyata keçirilən kompleks 
və strateji islahatlar kontekstində mü­
hüm əhəmiyyət kəsb edir. Qeyd etmək 
lazımdır ki, Azərbaycan Respublikası-
nın Auditorlar Palatası yeni dövrün ça-
ğırışlarının auditor fəaliyyətinə təsirini 
diqqətlə təhlil edərək, 2025-ci il üzrə İş 
Planının 1.2-ci “Auditor fəaliyyəti ilə 
əlaqədar təlimatlar, tövsiyələr, metodik 
vəsait və şərhlərin hazırlanması” bəndi-
nin  icrasını təmin etmək məqsədilə prak-
tiki və hüquqi dəstək tədbirlərini həyata 
keçirməyə başlamışdır. Belə ki, Azərbay­
can Respublikası Auditorlar Palatasının 
Auditin hüquqi tənzimlənməsi və cinayət 
yolu ilə əldə edilmiş əmlakın leqallaşdırıl­
ması və terrorçuluğun maliyyələşdirilmə­
sinə qarşı mübarizə idarəsinin rəisi Elnur 
İbrahimov və idarənin baş mütəxəssisləri 
tərəfindən müntəzəm olaraq, Qanunve­
riciliyə dəyişikliklərin izahını və tətbiq 
mexanizmlərini əhatə edən şərh hazırla­
nır. Korrupsiya haqqında Qanuna dair 
sonuncu şərh auditor fəaliyyətində prak­
tiki yönümlü qərarların qəbulunda və 
qeyri-müəyyənliklərin qarşısını almaqda 
mühüm rol oynayacaq. Hazırlanmış şərh 
auditor təşkilatları və sərbəst auditorlar 
üçün normativ-hüquqi bazanın dəqiq 
anlaşılıb tətbiq edilməsini təmin edir. 
Şərhdə dəyişikliklərin auditorların he­
sabatlarında necə əks olunmalı olduğu, 
müvafiq risklərin qiymətləndirilməsi və 
müştəri uyğunluğu tədbirlərində han­
sı əlavə tədbirlərin görülməli olduğu 
kimi vacib məqamlar da ətraflı şəkildə 
izah olunmuşdur. 2025-ci ilin 07 may ta­
rixində bu dəyişikliklərin tətbiqinə dair 
auditor təşkilatları, sərbəst auditorlar və 
Auditorlar Palatasının əməkdaşları üçün 
onlayn qaydada təqdimat keçirilmişdir. 
Bu təqdimat auditor xidməti göstərən 
şəxslərin, yeni hüquqi tələbləri düzgün 
və effektiv şəkildə mənimsəmələri, anti­
korrupsiya risklərinin qiymətləndirilmə­
si sahəsində bilik və bacarıqlarını artır­
maları, Beynəlxalq Audit Standarlarının 
(BAS) tələblərinə uyğun şəkildə şəffaf 
hesabatların hazırlanması bacarıqları­
nı möhkəmləndirmələri və müştərilər­
lə işləyərkən potensial hüquqi riskləri 
vaxtında aşkarlayıb idarə etmələri kimi 
sahələrdə inkişaflarını təmin edəcəkdir. 
Eyni zamanda təqdimat zamanı prakti­
ki nümunələr və interaktiv müzakirələr 
vasitəsilə auditorların yeni dəyişiklikləri 
gündəlik fəaliyyətlərində necə tətbiq edə 
biləcəkləri üzərində xüsusi dayanılmışdır. 

Bu təşəbbüs auditorların həm peşəkar 
inkişafına təkan verəcək, həm də ölkə­
də maliyyə şəffaflığının və korrupsiyaya 
qarşı mübarizə tədbirlərinin gücləndi­
rilməsində onların rolunu artıracaqdır. 
Qanunvericiliyə edilən dəyişikliklərə tez 
və effektiv reaksiya verilməsi Auditorlar 
Palatasının operativ və strateji yanaşma­
sının göstəricisidir.
Ümumilikdə isə bu təşəbbüs auditorlar 
üçün yalnız hüquqi uyğunluq məsələsi 
deyil, həm də peşəkar etika, ictimai eti­
mad və məsuliyyətlilik baxımından bö­
yük əhəmiyyət daşıyır. Auditorlar Pala­
tası bu addımı ilə sübut edir ki, peşənin 
inkişafı yalnız texniki biliklərlə deyil, eyni 
zamanda hüquqi və etik çərçivələrin də­
rindən mənimsənilməsi ilə mümkündür.
Məhz bu kontekstdə Auditorlar Palatası 
tərəfindən Beynəlxalq Mühasiblər Fede­
rasiyasının rəsmi icazəsi əsasında Azər­
baycan dilinə tərcümə edilərək nəşr olu­
nan “Peşəkar Mühasiblərin Beynəlxalq 
Etika Məcəlləsi” (Beynəlxalq Müstəqillik 
Standartları ilə birlikdə) xüsusi əhəmiy­
yət kəsb edir. Bu məcəllə, peşəkar mü­
hasiblərin və auditorların fəaliyyətində 
tətbiq olunmalı olan əsas etik prinsipləri 
- dürüstlük, obyektivlik, peşəkar səriştə, 
məxfilik və məsuliyyətli davranış - sis­
temli şəkildə təqdim etməklə, peşəkar 
davranış standartlarını müəyyən edir.
Etika məcəlləsi və qanunvericilik dəyi­
şiklikləri birgə şəkildə auditorların gün­
dəlik fəaliyyətində ciddi strukturlaşdır­
ma aparmağa imkan yaradır. 
Bundan əlavə, “Korrupsiyaya qarşı mü-
barizə” ilə bağlı qanunvericilikdə edilən 
dəyişikliklərin təsnifatı, onların əhatə 
dairəsi və məqsədinə görə üç əsas qrupa 
ayırıla bilər: struktur dəyişikliklər, məz-
mun dəyişiklikləri və prosedur dəyişik-
likləri. Struktur dəyişikliklərinə, adətən, 
korrupsiyaya qarşı mübarizə ilə məşğul 
olan dövlət orqanlarının quruluşun-
da edilən dəyişikliklər daxildir. Bu cür 
dəyişikliklər, qanunların daha effektiv 
tətbiq olunmasını təmin etmək, müvafiq 
orqanlar arasında əlaqələri gücləndir-
mək və dəqiqliklə iş bölgüsünü müəyyən 
etmək məqsədini güdür. 
Məzmun dəyişiklikləri isə birbaşa qa­
nunların müddəalarının yenidən nəzər­
dən keçirilməsini, əlavə olunmasını və ya 
çıxarılmasını əhatə edir. Bu dəyişikliklər, 
korrupsiya ilə mübarizənin hüquqi baza­
sının gücləndirilməsi, yeni növ korrupsiya 
cinayətlərinin tanınması və cəzaların sərt­
ləşdirilməsi sahəsində önəmli rol oynayır. 
Prosedur dəyişiklikləri qanunvericiliyin 
tətbiq olunması zamanı qarşıya çıxa bilə­
cək çətinliklərin aradan qaldırılması, mü­
vafiq prosedurların sadələşdirilməsi və 
effektivliyin artırılması məqsədini güdür. 
Bu səbəbdən dəyişikliklərin təsnifatı yal­
nız qanunvericiliyin özünü deyil, onun 
icrasını həyata keçirən strukturların fəa­
liyyətini də nəzərə alır. Dəyişikliklərin 

bu cür təsnifatı, onların təsirini daha 
aydın başa düşməyə və müvafiq olaraq, 
korrupsiyaya qarşı mübarizəni daha sis­
tematik və məqsədyönlü həyata keçir­
məyə imkan tanıyır.
Fikrimizcə, qanunvericiliyə daxil edilmiş 
yeni müddəalar auditorların hesabatları­
nın etibarlılığını artırmaqla, mühasibat­
lıq sisteminin gücləndirilməsinə kömək 
edir. Nəticədə, “Korrupsiyaya qarşı 
mübarizə” qanunvericiliyinə edilmiş 
dəyişikliklər yalnız hüquqi prinsiplərin 
möhkəmləndirilməsi ilə yanaşı, həm də 
auditorların funksiyalarının genişləndi­
rilməsi ilə auditor xidmətinin əsasını təş­
kil edir, bu da müstəqil nəzarət sistemi­
nin daha effektiv fəaliyyətini təmin edir.
Məlumdur ki, auditor xidməti, maliy­
yə-təsərrüfat fəaliyyəti sahəsində hesa­
bat göstəricilərinin dürüstlüyünün təs­
diq edilməsi məqsədilə həyata keçirilən 
müstəqil və obyektiv qiymətləndirmə 
prosesidir.
"Korrupsiyaya qarşı mübarizə haqqında" 
Azərbaycan Respublikasının Qanununda 
edilən bu dəyişikliklər, xüsusilə qanunun 
tələblərinə əməl edən qurumlar və orqan-
lar üçün böyük əhəmiyyət kəsb edir. Bu 
dəyişikliklər, korrupsiya ilə mübarizənin 
daha effektiv həyata keçirilməsi məqsə-
dini güdür və təşkilatların idarə edilmə-
sində şəffaflığı artırmağı hədəfləyir.
Bundan əlavə, yeni dəyişikliklərə görə, 
orqanların (qurumların) rəhbərləri kor­
rupsiya risklərinin idarə edilməsi üçün 
səlahiyyətli strukturlar təyin etməli və 
bu riskləri analiz edərək tədbirlər gör­
məlidirlər. Auditorlar bu prosesi nəzarət 
və təhlil etmək məcburiyyətindədirlər, 
çünki korrupsiya risklərinin təhlili və 
qiymətləndirilməsi nəticələrini yoxla­
maq onların vəzifələrindən biridir. Bu, 
xidməti göstərən şəxslərin fəaliyyətinə 
birbaşa təsir edir, çünki onlar həmin təd­
birlərin düzgün icra olunmasını yoxla­
yaraq, korrupsiya riski yaradan halları 
müəyyən edə bilərlər.
Dəyişikliklərlə orqanlar və qurumlar, 
korrupsiya ilə əlaqədar hüquqpozmala­
rın araşdırılması və məlumatların idarə 
edilməsi barədə daha dəqiq mexanizm­
lər müəyyən edirlər. Auditorlar bu mə­
lumatların düzgün idarə olunmasını və 
hər hansı bir hüquqpozmanın təsirlərini 
analiz edərək, uyğun maliyyə və inziba­
ti tədbirlərin həyata keçirilməsini təmin 
etməlidirlər. Bu, auditorların işini asan­
laşdıran və ya çətinləşdirən bir amil ola 
bilər, çünki onlar yalnız uyğunsuzluqla­
rı yoxlamaqla kifayətlənməyəcək, həm 
də hüquqi və etik standartlara uyğunlu­
ğu təhlil edəcəklər.
Dəyişikliklərə əsasən, korrupsiya ilə 
əlaqədar şikayətlərin düzgün şəkildə 
qəbul edilməsi və təhlil olunması tələb 
olunur. Auditorlar bu şikayətlərin düz­
gün müzakirə olunduğunu, tədbirlərin 
yerinə yetirildiyini və hər hansı bir kor­

rupsiya halları barədə məlumat verən 
şəxslərin hüquqlarının qorunduğunu 
yoxlamaq məcburiyyətində olacaqlar. Bu, 
onların işində hüquqi və etik məsuliyyət 
daşıyacaq, həmçinin korrupsiyaya qarşı 
daha effektiv nəzarəti təmin edəcək.
Korrupsiya riski və tədbirlər barədə 
məlumatların ictimaiyyətə açıqlanması 
tələb edilir. Auditorlar bu açıqlamanın 
şəffaf və doğru olub-olmadığını qiymət­
ləndirəcək və məlumatların düzgünlü­
yünü yoxlayacaq. Bu cür açıqlamalar 
orqanlar (qurumlar) üçün ictimai məsu­
liyyət yaradır və auditorların fəaliyyətlə­
rini düzgün izləmək və şəffaflığı təmin 
etmək üçün əsas rol oynayır.
Korrupsiya risklərinin təhlili, qiymətlən­
dirilməsi və buna uyğun olaraq tədbirlə­
rin hazırlanması hər il həyata keçiriləcək. 
Auditorlar bu təhlil proseslərini izləyərək, 
korrupsiya riski yaradan halların vax­
tında aşkarlanmasına və tədbirlərin ye­
rinə yetirilməsinə nəzarət edəcəklər. Bu, 
həmçinin onların audit proseslərinə daxil 
olacaq yeni məlumat və metodologiyaları 
tətbiq etməyi tələb edir.
Dəyişikliklərə əsasən, korrupsiya riski ilə 
bağlı tədbirlər, hər il müəyyən ediləcək 
və bunlar Komissiyaya təqdim ediləcək. 
Auditorlar bu tədbirlərin icrasını yoxla-
yaraq, müəyyən edilən hədəflərə uyğunlu-
ğunu və icrasının şəffaflığını qiymətlən-
dirəcəklər. Auditorların bu məlumatları 
təhlil etmələri və  onların nəticələrini doğ-
ru qiymətləndirmələri vacib olacaq.
Bu dəyişikliklər auditorların işini daha 
çətin və eyni zamanda daha vacib edə­
cək. Onlar yalnız hesabat göstəricilərinin 
düzgünlüyünü yoxlamaqla kifayətlən­
məyəcək, həm də korrupsiya risklərinin 
idarə edilməsi, məlumatların düzgünlü­
yü və şəffaflığını təmin etmək kimi əlavə 
məsuliyyətlər daşıyacaq. Bu, auditorla­
rın rolunu maliyyə yoxlamasından daha 
geniş sahəyə çəkməkdədir, eyni zaman­
da onları hüquqi və etik məsuliyyətlərlə 
üzləşdirir.
Beləliklə, auditorların üzərinə düşən mə­
suliyyət daha da artır. Onlar yalnız rə­
qəmlərlə işləyən texniki mütəxəssislər 
deyil, həm də ictimai maraqları qoruyan, 
hüquqi və etik çərçivəyə əsaslanan qərar­
lar verən peşə sahibləridirlər. Auditorlar 
Palatasının bu sahədə atdığı ardıcıl ad­
dımlar, ölkədə etibarlı audit sisteminin 
qurulmasına və maliyyə şəffaflığının 
yüksəldilməsinə mühüm töhfə verir.
Növbəti addım olaraq isə, Azərbaycan 
Respublikasının Prezidenti tərəfindən 
2025-ci ilin 11 fevral tarixində imzalan­
mış 477 nömrəli Sərəncamı əsasında 
“Azərbaycan Respublikasında 2025-ci 
ilin ‘Konstitusiya və Suverenlik İli’ elan 
edilməsi ilə bağlı” Tədbirlər Planına 
uyğun olaraq, Azərbaycan Respublika­
sının Maliyyə Monitorinqi Xidməti və 
Auditorlar Palatasının birgə təşkilatçı­
lığı ilə 2025-ci il 23-24 may tarixlərində 

“Cinayət yolu ilə əldə edilmiş əmlakın 
leqallaşdırılmasına və terrorçuluğun 
maliyyələşdirilməsinə qarşı mübarizədə 
nəzarət orqanlarının rolu, vəzifələri və 
məsuliyyəti” mövzusunda beynəlxalq 
elmi-praktik konfrans keçiriləcəkdir.
Konfransda Azərbaycanın müvafiq dövlət 
qurumlarının rəhbərləri ilə yanaşı, İsrail, 
Pakistan və Latviya kimi xarici ölkələrin 
audit və mühasibatlıq sahəsində fəaliyyət 
göstərən aparıcı qurumlarının nümayən­
dələrinin, eləcə də “Cinayət yolu ilə əldə 
edilmiş əmlakın leqallaşdırılmasına və 
terrorçuluğun maliyyələşdirilməsinə qar­
şı mübarizə (ƏL/TMM) üzrə ixtisaslaşmış 
beynəlxalq ekspertlərin iştirakı nəzərdə 
tutulur. Konfransın əsas məqsədi bey­
nəlxalq təcrübənin öyrənilməsi, milli nə­
zarət mexanizmlərinin təkmilləşdirilməsi 
və yeni dövrün çağırışlarına uyğun olaraq 
hüquqi, institusional və peşəkar yanaşma­
ların gücləndirilməsidir.
Konfransın ikinci günü – 2025-ci il 24 
may tarixində ƏL/TMM sahəsində təc­
rübə mübadiləsinin aparılması məqsə­
dilə xarici ekspertlər, ölkəmizin nəzarət 
orqanlarının nümayəndələri, həmçinin 
auditorlar və mühasiblər arasında te­
matik sessiyalar və panel müzakirələr 
keçiriləcəkdir. Bu elmi-praktik mübadilə 
formatı vasitəsilə konfrans iştirakçıla­
rı normativ-hüquqi mexanizmlər, risk 
əsaslı yanaşmalar, hesabatlılıq və mo­
nitorinq sistemlərinin tətbiqi, həmçinin 
peşəkar əməkdaşlıq məsələlərini müza­
kirə etmək imkanı əldə edəcəklər.
Bu konfransın keçirilməsi, həmçinin mil­
li qanunvericiliyin beynəlxalq standart­
lara uyğunlaşdırılması və maliyyə şəffaf­
lığının artırılması istiqamətində mühüm 
addım olmaqla yanaşı, dövlət və özəl 
sektor arasında institusional əməkdaş­
lığın möhkəmləndirilməsinə də töhfə 
verəcəkdir.

Nigar ALXASZADƏ, 
Auditin hüquqi tənzimlənməsi və 

cinayət yolu ilə əldə edilmiş əmlakın 
leqallaşdırılması və terrorçuluğun 

maliyyələşdirilməsinə qarşı 
mübarizə idarəsinin baş mütəxəssisi

Əlcəzairdə İslam İnkişaf Ban­
kının İslam maliyyəsi üzrə 
19-cu qlobal forumu öz işinə 
başlayıb. Forum “İslam maliy­
yələşməsində rəqəmsal keçid 
və maliyyə inklüziyası” şüarı 
altında keçirilir.
Trend-in xüsusi müxbiri xəbər 
verir ki, tədbir İslam İnkişaf 
Bankının İllik Toplantısı çərçi­
vəsində təşkil olunub.

Forum islam maliyyələşmə­
sinin əsas inkişaf istiqamətlə­
rinə həsr olunub. Əsas diqqət 
rəqəmsal islam maliyyə alət­
lərindən istifadə etməklə ki­
çik və orta biznesə, elektron 
ticarətə dəstək məqsədilə poçt 
xidmətlərinin imkanlarının 
genişləndirilməsinə yönəlib.
Bununla yanaşı, infrastruktur 
layihələri və dayanıqlı inkişaf 

layihələri üçün maliyyə cəlb 
edilməsində sukuk kimi par­
tisipativ islam maliyyə alət­
lərinin tətbiq potensialı da 
nəzərdən keçirilir. Milli kapi­
tal bazarlarının möhkəmlən­
dirilməsi, habelə maliyyə ba­
zarında likvidliyin artırılması 
məqsədilə milli valyutada su­
kukun təşviqi üzrə tədbirlər 
müzakirə olunub.

2025-ci ilin ilk 4 ayı ərzində 
(yanvar-aprel) Azərbaycanın 
xarici ticarət əməliyyatlarının 
həcmi 16 milyard 917 milyon  
622 min dollar təşkil edib.
Marja.az Dövlət Gömrük Ko­
mitəsinə istinadən xəbər verir 
ki, o cümlədən, ixrac əməliy­
yatları üzrə 8 milyard 784 mil­
yon 707 min dollar, idxal əmə­
liyyatları üzrə 8 milyard 132 
milyon 915 min dollar məb­

ləğində ticarət qeydə alınıb.
Cari ilin ilk 4 ayı üzrə saldo 
müsbət 651 milyon 792 min 
dollar təşkil edib. 
Xatırladaq ki, 2024-cü ilin  ilk 
4 ayı ərzində Azərbaycanın 
xarici icarәt әmәliyyatlarının 
hәcmi 13 milyard 633 milyon 
365 min dollar, o cümlәdәn, 
ixrac 8 milyard 168 milyon 592  
min dollar, idxal 5 milyard 464 
milyon 773 min dollar,  müs­

bət saldo 2 milyard 703 milyon 
819 min dollar olmuşdu.

“Biz regional inkişaf üçün yeni 
imkanların qapılarını aça və 
daha inklüziv, rəqəmsal və da­
yanıqlı iqtisadi gələcək qura 
bilərik”.
Bunu Asiyada Qarşılıqlı Fəa­
liyyət və Etimad Tədbirləri 
üzrə Müşavirənin (AQEM) 
Baş katibi Kayrat Sarıbay Ba­
kıda keçirilən AQEM-in 10-cu 

Biznes Forumunda çıxışı za­
manı deyib.
“Bugünkü forum, ideyalarını-
zı paylaşmaq, birbaşa əlaqələr 
qurmaq və əməkdaşlıq üçün 
yeni sahələri araşdırmaq baxı-
mından əla fürsətdir. Ümid 
edirəm ki, bu gün keçirilən mü-
zakirələr səmərəli olacaq və 
AQEM-in geniş regionu boyun-

ca bizneslərə və icmalara real 
fayda gətirəcək tərəfdaşlıqlara 
yol açacaq”, - o bildirib.

“Sukuk və ya şəirət normala­
rına uyğun istiqrazlar Mərkə­
zi Asiyanın imkanlarında ma­
raqlı olan xarici investorların 
cəlb olunmasında mühüm rol 
oynaya bilər”.
Bu barədə Avrasiya İnkişaf 
Bankı (AAİB), İslam Bankı İns­
titutu (İsDBI) və London Fond 
Birjası Qrupunun (LSEG) İs­
lam İnkişaf Bankının Əlcəza­

irdə keçirilən İllik Toplantısı 
çərçivəsində təqdim olunan 
birgə hesabatında bildirilir.
“Regionda sukuk bazarının inki-
şafı üçün əlverişli şərait yaradıl-
malıdır. Bu, kapital bazarlarının 
tənzimlənməsi və vergitutma re-
jimlərinin uyğunlaşdırılmasını, 
dövlət sukuklarının buraxılma-
sını bənçmark kimi istifadəni 
və Mərkəzi Asiyada korporativ 

sukuk bazarının formalaşdırıl-
masını əhatə etməlidir”, - deyə 
hesabatda deyilir.
Müəlliflər qeyd edirlər ki, əvvəl 
başlanılmış təşəbbüslərin həya­
ta keçirilməsi ilə paralel olaraq, 
yaxın 5-10 il ərzində Mərkəzi 
Asiya ölkələri öz yeni formalaş­
maqda olan İslam maliyyə eko­
sisteminin əsaslarını möhkəm­
ləndirməyə nail olmalıdırlar.

